
Vodocht 

A Mo schoibt see Mountainbike durch Plott. 

Schwitzat schaut a links und schaut rechts, 

bleibt steh' draht si um, wischt si 'n Schwitz o. 

Geht wieda weida, donn zuwi zum Zwöfahaus. 

Draht um, beid'lt in Kopf, marschiert wieda z'ruck. 

Entan Bo stehngan d'Marie und da Sepp. 

D'Marie: 

Schau da den on, der is vodächti! 

Schwoaze Hoor hot er und a neichs Ra'l. 

A Diab! Sicha vo drin aussa! 

Da Sepp: 

Jo! Und wia voschlog'n dass a schaut. 

A Reiwa! Schaut, wo a eebrecha ko. 

Wohrschenli oana vo unt' auffa! 

Kimmt de Resl dazui: 

I moa, 's is a Merda, a Lustmerda gor. 

Sicha kimmt a vo ent uma! 

Hot a Messa im Rucksock und a Pistoin. 

Sepp, hoi' d'Polizei, bevor dass wos g'schiacht! 

Da fremde Mo schoibt see Ra'l iwas Brickl ume. 

De Drei: 

Geh' ma hoam? Bleib' ma steh'? Red' ma'n on? 

Do frogt as a scho 

da Diab, da Reiwa, da Merda: 

Leit' vorot's an vozweiföt'n Weana, 

wo er a Wirtshaus find't do in Plott! 

Seit oana Stund' scho schoib' i mee Ra'l 

mit an Potsch'n iwaroi umanond. 

An Durscht hob' i wia a Kamö und an Hunga wia a Bär. 

Oi' Drei san betroppatzt. 

D' Resl: 

Koa Wirtshaus gibt's scho long nimma in Plott. 

Und … jessas! Gnädi hob i's a scho. 

Pfiat Gott! 

Entteischt zoigt da da Ra'la o. 

D'Marie zum Sepp: 

Und mir hob'm 'glaubt, er is vo drin aussa, 

vo unt' auffa oda vo ent uma, 

daweu is a nur a Weana. 

